
 

УКЫТУЧЫМА 

Җиде яшьтә мәктәп капкасыннан 

Тәү мәртәбә атлап кердек без. 

Беренче кат шунда бик мөлаем 

Укытучым, сине күрдек без. 

 

Әлифбадан башлап өйрәттең син 

Белем ишекләрен ачарга. 

Белем генә түгел, күңел ишекләрен 

Ача алдың һәрбер балада. 

 

Зур сабырлык, түземлегең белән,  

Мәхәббәтең салып йөрәккә, 

Дәрес белән бергә тормыш нигезләрен 

Өйрәттең син безгә мәктәптә. 

 

Гади эшче булдыкмы без, депутатмы, 

Беркем түгел синең яныңда. 

Дәрәҗәдә патша булалсак та  

Укучы без синең каршыңда. 

 

Укытучым! Хезмәтеңне зурлап, 

Чын йөрәктән башны иябез. 

Ана белән тигез зур хөрмәткә лаек, 

Бары укытучы диябез.  

 

Рәмзия Туктаманова, март, 2023 ел 

 


